
Pliego Cantina Aritzatxu-2012
ARITZATXUKO KANTINEA ESLEITZEKO OINARRIAK


1.- XEDEA. Oinarrion helburua da Aritzatxuko kantinea ustiatzeko esleipena eta hondartza hori jagotea. Ganera, 10 m2 baino gitxiagoko modulu desmuntagarri bat ipinteko be aukerea emoten dau, ostalaritzarakoa, freskagarriak eta izozkiak saltzeko, Burujabetasun zelaian, ezarritako baldintzen arabera. 


2.- PARTE HARTZEKO GAITASUNA. Bermeon bizi diran 18 urtetik gorako pertsona euskaldun danek parte hartu ahal izango dabe ustiapen horretan, jarduteko ahalmen osoa badaukie, eta ez badaukie Arlo Publikoko Kontratuen 30/2007 Legearen 49. Artikuluak eta Tokiko Korporazinoen Kontratuen Araudiaren 4. eta 5. artikuluek eta horreekaz bat datozan xedapenek ezarritako ezgaitasunik edo bateraezintasunik. Era berean, beharrezkoa da administrazino honegaz zigor-espedienterik edegita ez eukitea.

3.- ESLEIPENAREN IRAUPENA. Esleipena 2012ko bagilaren 1etik irailaren 30era artekoa izango da, biak barne.


4.- ESLEIPENERAKO SISTEMEA. Esleipenerako sistemea ZOZKETEA izango da.


5.- ENKANTE MOETEA ETA BERMEA. Ez da enkante moetarik ezarten, izan be, emondako zerbitzuak eta ustiapenaren gizarte interesa ustiapen horregaz bat datozala ulertzen da. Era berean, ez da bermerik ezarten.


6.- PROPOSAMENAK. Kantinearen esleipena lortzeko proposamenak udalaren Erregistro Orokorrean aurkeztu beharko dira, 2012ko apirilaren 27ko 12:00ak baino arinago, eta hurrengo dokumentazinoa ekarri beharko da:

- Instantzia.

- Eskaintzaileen NAN edo ENAren fotokopia.

- Udalerrian bizi dala egiaztetan dauen errolda-ziurtagiria.

- Ustiapena egiteko eukiko dauzan langileak.


7.- EMAKIDADUNAREN ESKUBIDEAK ETA BETEBEHARRAK Emakidadunak honeek eskubideak eta betebeharrak eukiko dauz: 

a) Kantinea jentearentzako zabalik egongo da egunero, 10:00etatik 20:00etara, eta ezelan be ezingo da zabalik egon ordu horretatik aurrera.


b) Kantinea, gehienez be, hilean 2 egunetan egon ahal da itxita, horretarako aurretiaz udalak baimena emon badau eta erabiltzaileei abisua emon bajake, gitxienez, 2 egun arinago. Egun horrek ez dira metagarriak izango. Kantinea itxita dagoan egunetan be komun publikoak garbitu beharko dira. 


c) Esleipenaren epean, esleipendunak komun publikoak 2 aldiz egunean garbitu beharko dauz, goizez eta arratsaldez, baita  kantinea zein instalazinoen inguruak be. 


d) Ustiapena pertsonalki egin beharko da, dokumentazinoan zehaztutako giza baliabideen bidez, eta ezelan be ezingo da ustiapena errentan emon edo beste bati laga.


e) Ezinbestekoa izango da esleitutako zerbitzuetan ezarriko diran errotuluak, kartelak, etab. euskeraz izatea. Laguntzarik behar izan ezkero, udaleko Euskera Sailaren zerbitzuak erabili ahal izango dauz.

f) Instalazinoak eta hondartzea garbitzetik sortutako sastarrak hondartzarako bidearen hasikeran itxi beharko dira, egunero, udal zerbitzuek erretirau daiezan.


g) Burujabetasun Zelaian modulu bat ipintea erabakitzen bada, modulua udalak ebatzitako lekuan ipiniko da, zehatz-mehatz, eta esleipendunaren kontura izango da argindarren atxikimendua eta kontsumoa.


h) Esleipendunak berehala jakinarazo behar dauz kantinan zein ganerako instalazinoetan sortutako irregulartasunak, baita beraren borondatez kanpokoak badira be.


Esleipendunari egotzi lekiozan kalteak badagoz, esleipendunak berak konpondu beharko dauz edo udalak konponduko dauz, ordezko exekuzino bidez, esleipendunaren pentzura.


i) Esleipendunak, jagokon guztirako, hondartza horretako hondartzaina be izango dau.

j) Bermeoko Udalak Bizkaiko Foru Aldundiaren Kudeaketarako Sistema Integratuan sartu da Aritzatxu hondartzea kudeatzeko, beraz, sistema horrek ezarritakoa bete beharko dau esleipendunak. Horretarako, eskatzen jakozan agiriak bete beharko dauz (fitxak, etab.) eta udalaren laguntza eta argibideak eskura eukiko dauz.  

8.- ARAU-HAUSTEAK ETA ZIGORRAK.


a) Arau-hauste arinak izango dira:

- Hondartzea garbitzeko betebeharra lehenengoz ez betetea.

- Udalak agindutako edo oinarriotan ezarritako arauetako edozein lehenengoz urratzea.


b) Arau-hauste larriak izango dira:

- Arau-hauste arin 2 egitea.

- Emakidagaia behar dan legez ez erabiltea edo udalaren baimen barik obrak egitea bertan.

- Udal zerbitzuetako edozeinen ikuskapen bat ez onartzea.


c) Arau-hauste oso larriak izango dira:

- Arau-hauste larri 2 egitea.

- 7.b. puntuan ezarritako mugak eta obligazinoak ez betetea.


Arau-hauste arinakaitik 30 eurorainoko isunak jarri ahal izango dira. Arau-hauste larriakaitik 30,05 eurotik 150,25 eurora arteko isuna ipiniko da, eta oso larriakaitik, 150,25 euroko isuna eta emakidea bertan behera ixtea.


Arau-hauste arinakaitik eta larriakaitik zigorrak ipinteko Alkatetzaren akordioa beharko da, interesdunari entzunaldia emon eta gero. Arau-hauste oso larriak Udalbatzak zigortuko dauz, jagokozan tramiteak bete eta gero.

Bermeon, 2012ko apirila

